
* ه������اوكات لەگ������ەڵ ڕۆژی جیهانی������ی هەڵمەتی 
ئافرەت������ان،  دژی  توندوتی������ژی  بەرەنگاربوون������ەوەی 
كۆنفرانس������ێكی 16 ڕۆژە لەهەولێر بەهەمان مەبەست 
ڕێكخراوە، كۆنفرانس������ی لەوجۆرە تاچەند كاریگەری 

لەسەر دەستەبەركردنی مافەكانی ئافرەت دەبێت؟
- هەموو كۆنفرانس و كۆنگرەیەك، یان هەر دانیش������تن 
و گۆڕین������ەوەی بیروڕایەك س������وودی خ������ۆی دەبێت، 
چونكە كۆمەڵەكەسێك دادەنیش������ن و پێكەوەكۆدەبنەوە 
قس������ە لەسەر پرس������ێك دەكەن و ڕادەگۆڕنەوەو بابەتێك 
دەوروژێنن، بەڵام هەندێك جاریش رەنگە دەچێتە قاڵبی 
ئ������ەوەی كە زیاتر ل������ە رووی راگەیاندن و رووكارییەوە 
پیش������انبدرێت و لەب������اری كردەییدا كەمتر هەس������ت بە 
ئەنجامەكانی دەكرێت، كێشەی زۆربەی ئەو كۆنفرانس 
و دانیش������تنانەی كەلە كوردس������تان دەكرێن، چ ئەوەی 
پەیوەندی بەپرس������ی ئاف������رەت وتوندوتیژی هەیە، چ 
ئەوەی كە پەیوەندی بەپرسەكانی دیكەوە هەیە لەوەدایە 
كە زۆر قس������ە دەكرێت و زۆر ش������ت باسدەكرێت، بەڵام 
كە دێتە س������ەر بواری جێبەجێكردن دەبینین ئەنجامی 
كەمتری هەی������ە، هۆكارەكەی بۆ ئ������ەوە دەگەڕێتەوە 
دوای كۆتای������ی هاتن������ی كۆنفراس������ەكە بەدواداچوون 
لەسەر ئەو راس������پاردە و بڕیارانە ناكرێت كە كۆنفراس 
داویەتی، هەروەها بەدواداچوون ناكرێت بۆ ئەوەی بزانن 
ساڵانی پێش������تر چیكراوە و چینەكراوە، لەبەر ئەوەی 
بڕیار و راس������پاردەكانی پێشتر بەدواداچوونی هیچ بۆ 
نەكراوە، ئەگەر كونفران������س و كۆنگرەكان پێداچوونەوە 
بۆ س������اڵەكانی پێش������وویان بكەن خاوەن بەرنامەبن بۆ 
س������اڵەكانی داهاتوو، ئەوكات س������ەركەوتووتر دەبن و 

پێشكەوتنەكانیش خێراتر دەبن.
*  لەو لاوازی و سس������تییەی كە لەپێش������ووەچوونی 
ئامانجی كۆنفرانس������ەكان ئام������اژەت بۆ كرد، تا چەند 

خودی ئافرەت تۆمەتبار دەكرێت؟
- هەندێك������ی پەیوەندی بەخودی ئافرەت و ئاس������تی 

 ئافرەتانی حزبی بەرامبەر
 بە گەندەڵییەكان

 كەمتەرخەم و بێدەنگ نین

انە
دیم

 –
ڵان 

گو

د.چنار س����ەعد عەبدوڵ����ا ئەندامی 
ئەنجوومەنی س����ەركردایەتی پارتی 
بەرپرسی  و  كوردستانە  دیموكراتی 
رێكخراوە پیش����ەییەكانە، هەروەها 
پێش����تریش ئەندام����ی پەرلەمان����ی 
كوردس����تان و وەزی����ری كاروباری 
شەهیدان بووە و مامۆستای زانكۆشە، 
دیمانەیەدا چەندین  ل����ەم  هەربۆیە 
پرسی تایبەت بەرەوشی ئافرەتمان 
لەگەڵی����دا تاوت����وو ك����رد، خاتوو 
ئەندامی  ئ����ەو  ئەوەی  چنار لەگەڵ 
س����ەركردایەتی حزبێكی سیاسییە، 
بەڵام بە بڕوا بەخۆبوونەوە جەخت 
لەسەر ئەوە دەكاتەوە، كە ئافرەتی 
حزبی هەرگیز بەرامبەر پێشیلكردنی 
دی����اردەی  و  ئاف����رەت  مافەكان����ی 
بێدەنگ  ئاف����رەت  دژی  توندوتیژی 

نەبووە .  
***

د.چنار سەعد عەبدوڵڵا بۆ گوڵان:

كێشەكان زیاتر بەرچاو دەكەون.
* دەگوت������رێ كۆمەڵگەی كوردی بە كۆمەڵگەیەكی 
كراوە نازانرێ، ئایا لە هەرێمی كوردستان جێبەجێنەكردنی 
یاس������اكانی تایبەت بە مافەكان������ی ئافرەت، تا چەند 
لەس������ەر درووستبوونی ئەو ڕایە كاریگەری هەیە و چ 

لایەنێك زیاتر لەو بوارەدا بەرپرسیارە؟ 
- لە جێبەجێكردنی یاساكانی تایبەت بە مافی ئافرەتان 
كەموكورتییەكی زۆر گەورە هەیەو ئەو ئافرەتانەی كە 
لەناو رێكخراوەكانن پێویس������تە هەوڵبدەن وەك چاودێرێك 
فش������ار دروس������ت بكەن، لەبەرئ������ەوەی رێكخراوەكانی 
كۆمەڵگ������ەی مەدەنی وەك چاودێ������ر دەتوانن كاربكەن 
و كاراكتەرێكی بەهێزبن بۆ جێبەجێكردنی یاس������اكان، 
ئەركی س������ەرەكیی ئەوانە گوشار بخەنە سەرحكومەت 
بۆ ئەوەی یاس������اكان جێبەجێ بكرێ������ن، بەتایبەتی ئەو 
یاسایانەی لەبەرژەوەندیی ئافرەتانە. ئافرەتان خۆیان لەوە 
بەرپرسیارن، ڕەنگە دادگاكانیش رۆحی جێبەجێكردنیان 
نەبێت و باوەڕیان بەیاس������اكە نەبێ������ت، بۆیە دادوەرانی 
بەڕێزیش بەرپرس������یارن ل������ەو كەموكورتییانە، لایەنی 
دیكەش كە زۆر تاوانبارە لەجێبەجێنەكردنی یاس������اكان، 
پەرلەمانە كە زۆر كەمتەرخەمن لەو بوارەدا، بەتایبەتی 
لیژنە پەیوەندیدارەكان، بۆیە پێموایە كەمتەرخەمییەكە 

فرەلایەنەو هەموو لایەنەكان كەمتەرخەمن.
* بۆچی لە ناوەندەكانی بڕیاری سیاسیدا بە دەگمەن 
ئافرەت������ی س������ەركردە دەبیندرێت، ئای������ا ئافرەتی كورد 

باوەڕی بە كاری سیاسی نییە؟
- لە هەر كۆمەڵگەیەك بەش������داریی سیاسی و رێژەی 
ئافرەت لە دروستكردنی بڕیار لاوازبێت، ئەو كۆمەڵگەیە 
بە كۆمەڵگەیەكی پیاوس������الار هەژمار دەكرێت، یەك 
لە هۆكارەكانیش ئەوەیە ك������ە ئەو ئافرەتانەی باوەڕیان 
بەكاری سیاس������ی هەبێت، ژمارەی������ان كەمە، چونكە 
زۆرب������ەی ئافرەتان روودەكەن������ە كاری كۆمەڵایەتی و 
تەندروستی، ئەمەش نەك لەكوردستان بەڵكو لەهەموو 
جیهان������دا وایە كە ئافرەتان كەمت������ر ڕوودەكەنە ژیانی 
سیاس������ی، هۆكاری دووەم پەروەردەی كۆمەڵگەیە كە 
وادەكات ئافرەت نەتوانێت لە بواری سیاسیدا كاربكات، 
واتە سیستەمی زاڵ و ئەقڵییەتی پیاوسالاری ڕێگری 
لە بەش������داری ئافرەت لەكاری سیاسی دەكات. ئەگەر 
ئافرەت������ی سیاس������یش هەبێ������ت و بتوانێت بەش������داری 
چالاكان������ەش بكات، پێگەی نابێ������ت، ئەمە هۆیەكی 

مانەوەی توندتیژییە لەكۆمەڵگە.
* لە دواكۆنگرەی پارتی دیموكراتی كوردس������تان تا 

چەند ئەو بوارە بۆ ئافرەتی سەركردە ڕەخسا؟
- هاتنی ژمارەیەكی زۆر ئافرەت بۆ س������ەركردایەتی 
پارت������ی گۆرانكاڕییەكی باش بوو، جاران یەك ئافرەت 
بوو، ئێس������تا بۆتە چەند ئافرەتێك، هەركامیش������یان لە 
ش������وێنی خۆیان و بەرامبەر بە كاری پێسپێردراویان و 
حزووریان لەناو كۆمەڵگە،ڕۆڵی خۆیان هەیە. ئەوەش 
كە تا چەند س������ەركەوتوون، با هاووڵاتیی خۆشەویست 

بڕیاری لەسەر بدات.
* دەگوترێ ئافرەتانی حزبی بەرامبەر بە گەندەڵییەكان 

كەمتەرخەم و بێدەنگن، ئەوە تا چەند ڕاستە؟
- پێموای������ە ئەو رایە لەجێی خۆی نییە، بە پێچەوانەوە 
ئافرەتانی حزبی بەرامبەر بە گەندەڵییەكان كەمتەرخەم 
و بێدەنگ نین، م������ن برادەرم لەهەموو حزبەكان هەیە، 

رۆشنبیری و تێنەگەیش������تنی لەپرسە كۆمەڵایەتی و 
سیاس������ییەكان هەیە، ئایا لەو ب������وارەدا چەندە دەیەوێت 
خزم������ەت بكات؟ بەش������ێكی دیكەش������ی پەیوەندی بە 
دام������ەزراوەو كەلتووری كۆمەڵگ������ە هەیە، كۆمەڵگە 
لەكۆمەڵێك دام������ەزراوە پێكهاتووە، هەرە یەكێك لەوانە 
لەكۆمەڵێ������ك لای������ەن پیكهاتووە، بۆ چارەس������ەركردنی 
كێش������ەكانیش دەبێ������ت هەم������وو لایەن������ەكان كاربكەن، 
ئەگەر هەر لایەنێك كەمتەرخەمی و سس������تی بنوێنێت 
لەچارەسەركردنی گرفتێك، بێگومان پرۆسەكە فەشەل 

دێنێت، یان سست و خاوی دەكات. 
• دەگوت������رێ حكوم������ەت هەوڵ������ی زۆری داوە    بۆ 
نەهێشتنی توندوتیژی، بۆچی سەرەڕای ئەو هەوڵانە 

رێژەی توندوتیژی زۆرتر بووە؟
-  من هەمیشە پێداگری لەسەر ئەوە دەكەم كە ڕێژەی 
توندوتیژی بەهیچ شێوەیەك زیادنەبووە، بەڵام بەهۆی 
ئەوەی ئێس������تا سەردەمێكە شتەكان ناشاردرێتەوە، بۆیە 
زیاتر بەرچاو دەكەون، لەم سەردەمەش������دا كە هۆكاری 
تەكنەلۆژی������ا و گەیاندن دنی������ای كردۆتە گوندێكی 
بچووك، زۆر بە ئاس������انی هەر پێش������لكارییەك دژی 
ئافرەت������ان بكرێت بڵاودەبێتەوە، ه������ەر بۆ نموونە جاران 
ئەگەر ش������تێك لە گەڕەكێك روویدابێت، گەڕەكەكەی 
تەنیشتی پێی نەزانیوە، چونكە هۆكاری پەیوەندیكردن 
زۆر س������ادە بووەو وەك ئێستا نەبووە، بەڵام ئێستا وانییە 
و هۆكاری پەیوەندیكردن زۆر ئاس������ان بووە و زۆربەی 
زۆری خەڵك لەماڵی خۆیدا ئینتەرنێتی هەیە. پێشتر و 
لە كۆندا مەسەلەی شەرەف زۆر سەختربوو و خەڵكەكە 
توندڕۆتر بوون، بۆیە لەوانەیە پێشتر لە ساڵێكدا چەند 
ئافرەتێك لە گوندەكان لەسەر تۆمەتی نامووسپارێزی 
لەسەر مەس������ەلەی شەرەف كوژران و لەوانەیە كەسیش 
نەیزانی������وە، ئەگەریش زانیبێتیان قس������ەیان نەكردووە، 
چونكە شتێكی ئاس������ایی بووە بەلایانەوە، بەڵام ئێستا 
وانییە، لەش������ارێكی زۆر گەورەش كە چەندسەدهەزار 
كەس������ێكی تێ������دا دەژی، ئەگەر حاڵەتێ������ك ڕووبدات، 
خەڵكی ناوخ������ۆ و دەرەوەش پێی دەزانێت، بۆیە خەڵك 

وادەزانێت ئەم دیاردەیە زۆر بووە. 
لە لایەكی دیك������ەوە چوون������ەدەرەوەی ئافرەت لەماڵ 
و كاركردنی لەهەموو ش������وێنەكان خاڵ������ی ئیجابی و 
سوودیش������ی هەیە، بەڵام هەر ئەم������ە وایكردووە كە كە 
ململانێ������ی دوو ڕەگەزەكە زیاتر بێت، پێش������تر ئافرەت 
ئەگەر س������ووكایەتی پێبكرایە و لێ������ی بدرایە، گوێی 
نەدەدا، بەڵام ئەمڕۆ قبووڵی ناكات، چونكە ئابووری 
س������ەربەخۆی هەیە، هەرچی كۆمەڵگ������ە كراوەتربێت، 

لەیەكێت������ی، یەكگرتوو، ش������یوعی، لەحزبە مۆدیرن و 
علمانییەكان، هەموومان كە دادەنیشین گلەییمان هەیە 
لەبوونی كێش������ەو گەندەڵی، زۆربەی ئەو ئافرەتانەش 
هەڵویس������تیان هەبووە بەرامبەر ب������ە گەندەڵی، چ لە 
ڕاگەیاندن و چ بەرامب������ەر بە پەرلەمان و حكومەت، 
ب������ەڵام پارتی لەبەر ئەوەی حزبێك������ی دێرینە و یەكەم 
ح������زب بووە ك������ە ڕێكخ������راوی تایبەت ب������ە ئافرەتی 
دامەزراندووە، بۆیە یەكێتیی ئافرەتانی كوردستان وەك 
بەشێك لە پارتی بەرامبەر بە پرسە سیاسی و ئابووری 
و كۆمەڵایەتیی������ەكان، واتە بەرامبەر بە مافی ئافرەت 
و دژایەتیكردن������ی گەندەڵی مەس������ئولییەتی زیاتری 

لەسەرشانە.
* وەك پارت������ی تاچەن������د بۆ نەهێش������تنی توندوتیژی 

بەرامبەر بە ئافرەتان كارتان كردووە؟
- بێگومان پارتی بەش������ێكە لەو كۆمەڵگەیەو بەشێكە 
لەدەسەڵات، ئەگەر كۆمەڵگە بەرەوپێش چووبێت، ئەوا 
پارت������ی بەرەوپێش چووە، ئەگەر كۆمەڵگە كێش������ەی 
هەبێ������ت، ئەوا پارتیش كێش������ەی هەی������ە، بەڵام پارتی 
لەدرووس������تبوونیەوە تائێستا پش������تیوانی لەمافەكانی 
ئافرەت������ان ك������ردووە، لەوكاتەش������ەوە كە ئ������ەم هەرێمە 
دروستبووە، كاری خۆی كردووە، ئەوەتا كەسایەتییەكی 
وەك كاك نێچیرڤ������ان لەناوخ������ۆ و دەرەوەش بەكەس������ێك 
ناسراوە كە هەمیشە پش������تیوانی لەئافرەت و بەرگری 

لە مافەكانی ئافرەتان كردووە.
* سیستەمی كۆتا قس������ەی زۆری لەسەر كراوە، چ 

خوێندنەوەیەكت بۆ ئەو سیستەمە هەیە؟
- بێگومان ئەوە لەهەم������وو جیهاندا جەدەلێكی زۆری 

لەسەر هەیە،
كۆمەڵگەی ئێمەش دوو ئاراستەی بۆ هەیە، هەندێك 
پێی������ان باش������ەو هەندێكیش دژین، من خ������ۆم پێموایە 
سیس������تەمی كۆت������ا لەقۆناغی ئینتقالیدا زۆرباش������ە، 
چونكە كۆمەڵگەكەمان لە ئێس������تادا كۆمەڵگەیەكی 
پیاوس������الارییەو ئەو متمانەیەی بە پیاوانیان هەیە، بە 
ئافرەتیان نییە، تەنانەت زۆر ئافرەت هەیە متمانەی بە 
توانای پیاو هەیە، نەك ئافرەت، بۆیە دەنگ بەئافرەت 
نادات، بەڵام دەبێت كەش������ێك دروست بكەین بۆ ئەوەی 
ئافرەت بۆ پۆس������تێكی باڵا بتوانێت ململانێ لەگەڵ 

پیاو بكات، ئەو كات پێویست ناكات كۆتا هەبێت .
* ڕێژەی ئافرەت لەناو ئۆرگانەكانی پارتی چەندە؟

- بێگوم������ان ڕێ������ژەی ئاف������رەت لەناوچەیەك������ەوە بۆ 
ناوچەیەكی دیكە دەگۆڕێت، ب������ۆ نموونە لەناوچەی 
پش������دەر و رانیە ڕێژەكەمان دەگاتە سەداپەنجا، بەڵام 

جاران یەك ئافرەت لەسەركردایەتی 
پارتی هەبوو ئێستا بۆتە چەند 

ئافرەتێك، هەركامیشیان بەرامبەر 
بەكاری پێسپێردراویان ڕۆڵی 
خۆیان هەیە، ئەوەش كە تا 

چەند سەركەوتوون، با هاووڵاتی 
خۆشەویست بڕیاری لەسەر بدات

پارتی یەكەم حزب بووە كە 
ڕێكخراوی تایبەت بە ئافرەتی 
دامەزراندووە، بۆیە یەكێتی 

ئافرەتانی كوردستان وەك بەشێك 
لە پارتی بەرامبەر بە مافی 

ئافرەت و دژایەتیكردنی گەندەڵی 
مەسئولییەتی زیاتری لەسەرشانە

لەسنووری هەولێر كەمە، چونكە كەلتووری ناوچەیی 
ڕۆڵی خۆی لە رێژەی ئافرەتی ناو ئۆرگانە حزبییەكان 
هەیە، بەگش������تی ڕێژەكە خۆی لەسەدا بیست دەدات، 
ئ������ەم ڕێژەش كەمە و ب������ەردەوام هەوڵ������ی زیادكردنی 

دەدەین.
* دەگوت������رێ توندوتیژی بەرامب������ەر بە ئافرەت لەناو 
ح������زب بەردەوامەو پارتیش لەو پەتایە بەدەر نییە، ئەوە 

تا چەند ڕاستە؟
- ئ������ەوە پەیوەس������ت نییە تەنی������ا بە پارت������ی، هەموو 
پارتەكانی كوردستانی و هەموو كۆمەڵگە دەگرێتەوە، 
زۆر جار بیستوومانە ئەو ئافرەتانەی كەلە ڕاگەیاندن 
ئی������ش دەكەن هەمیش������ە لەژێر گوش������اری دەروونیدان 
و ڕووبەڕووی زۆر كێش������ەی فیزیك������ی و دەروونی و 
تەنانەت تەش������قەڵە دەبنەوە. بەڵام زۆر ئافرەتیش هەن 
ك������ە دەتوانن خۆیان بپارێزن، ئەوەی گرنگە ئەوەیە وەك 
ئاف������رەت هەوڵبدەین لەگەڵ ئەو پیاوانە كار بكەین كە 
رۆش������بیرن و باوەڕیان بەدۆس������یەی مافی مرۆڤ و 
یەكس������ان بوونی كاری ئافرەت و پی������او هەیە، دەبێت 
پاڵپشتیش دروستبكرێت بۆ ئەو ئافرەتانە كەبەرگرییان 
لێبكرێت، من ئێستا پڕۆژەیەكم هەیە كە كاربكەین بۆ 
چارەس������ەری ئەم گرفتەو بەنیازین ژمارەی ئافرەتیش 

لەڕاگەیاندنەكان زیادبكەین. 
* لەكابین������ەی حەوتەمی حكوم������ەت بۆچی پارتی 

ئافرەتی كاندید نەكرد؟
- ئەمە خەلەلێكی گەورەب������وو، دەبوو چەند ئافرەتێك 
هەبوای������ە لەوەزارەتەكاندا، نەك وەك خێر و س������ەدەقە، 
بەڕای من دەبوو ژمارەی������ەك ئافرەت هەبێت، چونكە 
ئەگەر بە ڕێژە بێت ئافرەت نیوەن، ئەگەر بەكەفائەت 
و بەتوانا بێت ئافرەتی باشمان هەیە، بۆیە بەر لەهەموو 
كەسێك گلەییم لەحزبەكەی خۆم كرد كە بۆ كابینەی 
حكومەت ئافرەتی كاندید نەكرد، ئێمە داوادەكەین كە 

لەكابینەی داهاتوودا پشكی ئافرەت هەبێت.

* باس������ی ئەوەت كرد، گوێتان لێنەگیراوە، ئایا ئەمە 
مانای ئەوە نییە، كە پێشنیاری ئافرەتانی سەركردەش 

پشتگوێ دەخرێت؟
- بێگوم������ان ئەمە ئاماژە كردنە بەوەی كە گلەییەكان 
وەك پێویس������ت ناگەن������ە ئامان������ج و جێگەناگرن، یان 
كۆمەڵێ������ك موبەریر هەبوو، وەك ئ������ەوەی كە ژمارەی 
كورس������ییەكان كەمبوونەتەوە، یان ئام������اژە بەوە دەكرا 
لەش������وێنێكی دیك������ە قەرەبووی ئافرەت������ان دەكرێتەوە، 
ئەمان������ە هەمووی موبەریرە و چیت������ر نابێت وەها بێت 

پێویستە هەموو شتەكان بەوردی خۆی بێت.
* ئەو هەنگاوە گرنگانەچین بۆ دروستكردنی دەوڵەتی 
كوردستان و تا چەند كورد لەو ئامانجە نزیك بۆتەوە؟

- دەبێ������ت س������ەرەتا كۆمەڵێ������ك هەن������گاوی گرنگ 
بهاوێژرێ������ت، یەكێ������ك لەوانە گرنگیدان������ە بەبواری 
پەروەردە، بۆ ئەوەی بتوانین مرۆڤێكی بەتواناو زیرەك 
و كارامە دروس������ت بكەین، لەخاڵە گرنگەكانی دیكە 
بایەخدانە بە دروستكردنی ژێرخانی بەهێزی ئابووری، 
بۆ درووستكردنی دەوڵەت نابێت نەوت بكرێتە بناغەی 
هەموو شتەكان، چونكە خاكی ئێمە زۆر دەوڵەمەندە 
بۆ كش������توكاڵ، هەروەها زۆر لەبارە بۆ گەشتوگوزار، 
خالێكی دیكە كە زۆر گرنگە یەكخستنی ماڵی كوردە، 
ڕاستە ململانێی سیاس������ی گرنگەو هەموو لایەنێك 
مافی ئەوەی هەیە كە ململانێ بكات، بەڵام ئەگەر 
ناوماڵ������ی كورد پەرتەوازە بێت بەرگەی كێش������ەكانی 
ناوخ������ۆ و هەرێمی و فش������ارەكانی وڵاتانی ناوچەكە 
ناگرێت، خاڵێكیتریش ك������ە زۆر گرنگە، بنبڕكردنی 
كێشەكانە، بەتایبەتی گەندەڵی كە دەبێت پرۆگرامی 
تابیەتی و بەپەلە هەبێت بۆچارەس������ەركردنی، ئەگەر 
ئێمە ئەمە تەشبیە بكەین بە لەشی ئینسان، زۆر جار 
مرۆڤ هەڕەش������ەی لە دەرەوە لێدەكرێت، هەندێكجار 
نەخۆش������یی ناوخۆی هەیە، ئ������ەوەی گرنگە، دەبێت 
جارێ ئێمە نەخۆش������ییەكانی ناو خۆمان چارەس������ەر 
بكەین. دروس������تكردی دەوڵەتی كوردستانیش بەشێكە 
لەمافەكان و گەلانی دنیا دەبێت مافی دیاریكردنی 

چارەنووسی سیاسیی خۆیان هەبێت.
* ئەدای ڕاگەیاندنی كورد چۆن دەبینیت؟

- ڕاگەیاندنێك������ی بەربڵاو لەكوردس������تاندا هەیە، كە 
زۆرب������ەی وڵاتانی دەوروبەر زیاترە، بەڵام س������ەبارەت 
بەئ������ەدای كاركردنی میدیا من مولاح������ەزەم هەیە، 
هەندێكیان كاری جوان دەكەن، لە بواری كۆمەڵایەتی 
و سیاسی و تەنانەت بۆ وشیاركردنی كۆمەڵگە، بەڵام 

بەشێكیان فەوزا دروست دەكەن، بەجۆرێك كە بەشێك 
ل������ە میدیای ك������وردی خەریك������ە كەلتوورێكی نامۆ 
دروس������ت دەكات، و ململانێی نادروست لەكوردستاندا 
پەرە پێدەدات. ڕاستە ئازادی راگەیاندن هەیە، بەڵام 
نابێت بەم ش������ێوەیە بێت و هیچ س������نوورێكیان نەبێت.

خودی ئازادیش سنووری هەیە.
* ئێس������تا لە كوردستان ئوپۆزس������یۆن هەیە، ئەمەش 
مانای ئەوەیە فەزایەك������ی زیاتر كراوەتەوە بۆ ئەوەی 
زیاتر قسە لەسەر پرسی ئافرەتان بكرێت، ئایا تاچەند 

ئەم فەزا كراوەیە خزمەتی پرسی ئافرەتی كردووە ؟
- لە بواری دەستەبەری مافی ئافرەتان ئۆپۆزسیۆنیش 
بەش������ێكن لەو كۆمەڵگەیەو لەو بوارەدا ئەوانیش هەر 
وەك حزبەكانیترن، بگرە دواكەوتووتریش������ن، كارێكی 
بەرچاویان بۆ ئافرەت نەك������ردووە، تەنانەت گۆڕانی 
ئافرەت������ی نەهێناوەتە پێش������ەوە، ڕەنگ������ە لەپەرلەمان 
حزووریان هەبێت، بەڵام ئەوانیش پێویس������تە گرنگی 

زیاتر بە مەسەلەی ئافرەت بدەن.
* وەك دواپرس������یار، ئایا چ پەیامێكت بۆ خوێنەران 
هەی������ە و كەموك������وڕی گۆڤاری گ������وڵان لە چیدا 

دەبینی؟
- لەكۆتاییدا هیوادرام ئ������ەو ماوەیەی كە دانراوە بۆ 
بەرەنگاربوونەوی توندوتیژی، تەنیا ئەو دوو هەفتەیە 
نەبێت، چونكە ئەم پرس������ە بەو چەند ڕۆژ چارەس������ەر 
نابێ������ت، بەرنامەیەك������ی تایبەتمەن������دو و بەردەوامی 
پێویستە، سەبارەت بە )گوڵان(یش، گۆڤارەكە بەشێكە 
لە دەزگاكانی پارتی دیموكراتی كوردستان، ڕەنگە تا 
ڕادەیەك كراوەتر بووبێت لەچاو دەزگاكانیتر سەبارەت 
بەدۆزی ئافرەت، بەڵام پێوس������تە ژمارەی ئافرەتانی 
زیاتر بكرێت، بەكاركردنی ئافرەت و رۆش������نبیركردنی 
ئافرەتان زەمینەی زیاتر بڕەخسێنن بۆ پێشكەوتنەكانی 
كۆمەڵگە، بایەخی زیاتر بەئافرەتان بدەن و ڕادیكاڵتر 

كار لەسەر كارەكان بكەن .

ئۆپۆزسیۆنیش بەشێكن 
لەو كۆمەڵگەیەو لە بواری 
دەستەبەری مافی ئافرەتان 
وەك حزبەكانیتر و بگرە 

دواكەوتووتریشن

لە هەر كۆمەڵگەیەك بەشداری 
سیاسی و سوڵتەوی ئافرەت 
لاوازبێت، ئەو كۆمەڵگەیە 
بە كۆمەڵگەیەكی پیاوسالار 

هەژمار دەكرێ

ل������ە هەموو كۆمەڵگەیەك������دا كەم تا زۆر و 
بە ڕێژەی جی������اواز خیانەتی هاوس������ەری 
روو دەدات، ب������ەڵام كەمت������ر ل������ە وڵاتانی 
پێش������كەوتوودا ئەو خیانەتە سزای مەرگی 
بۆ دیاری دەكرێت  و كەم جار تۆڵەسەندنەوە 
بە كوش������تنی خیانەتكارەكە كۆتایی دێت. 
ئەو چیرۆكانەی كە ل������ە ژیانی رۆژانەی 
هاوس������ەراندا خ������ۆی بە ناخ������ی دیاردەی 
خیانەتدا شۆڕ دەكاتەوە، كەم نین! مەرجیش 
نییە كە هەر ناوی خیانەت هات، یەكس������ەر 
ئاف������رەت تاوانبار بكرێت، زۆر جار پیاوەكان 
خۆیان خیانەت دەكەن و زەمینەی خیانەتی 
هاوس������ەریش دەڕەخس������ێنن. بەڵام لە گشت 
ئافرەت  زیاتر  دواكەوتووەكان������دا  كۆمەڵگە 
دەبێتە قوربانی و لە كونجێكدا بە تۆمەتی 

»بێ  نامووسی« بێكەسكوژی دەكەن.
)ز( ئافرەتێك������ی جوان و رێكوپێك و تەمەن 
28 س������اڵ بوو، ئەو دایكی س������ێ  منداڵی 
چاوگەش بوو، كە ب������ە هۆكارێكی نادیار 

كوژرا. 
چیرۆك������ی ئەم تراژیدیای������ە كە رووداوێكی 
واقیعیی������ە، لەو كاتەوە دەس������ت پێدەكات كە 
هاوس������ەرەكەیەوە  لەلایەن  بۆ ماوەیەك  زنار 
گومان������ی ناپاكی لێدەكرێ������ت ، بەوەی كە 
پەیوەندیی لەگ������ەڵ پیاوێك بە ناوی )س(
ی تەمەن 34 س������اڵدا هەبووە، دوای ئەوەی 
مێردەك������ەی )ز( ب������ەم پەیوەندییە دەزانێ ، 
كامی������رای چاودێ������ری لەب������ەر ماڵەكەیان 
دادەنێ������ت، بەیانییەك )ز( ب������ە جلی ماڵەوە 
دەچێت������ە دەرەوە و ناگەڕێت������ەوە، دوای دوو 
پش������ت نەخۆشخانەی  لە  ڕۆژ تەرمەكەی 

فریاكەوتنی گەڕەكی بەهار لە 
ش������اری هەولێر دەدۆزرێتەوە كە 

بە دەس������تڕێژی گوللە كوژرابوو، 
لە كامیراكەش تەنیا ئەوە دیارە كە 

ئەو ئافرەتە دەڕواتە دەرەوە و كەسیش لە 
بەردەرگە نییە.

چاودێ������ری  كامێ������رای 
ناتوانێ������ت  نهێنی كوش������تنی 
)ز( ئاش������كرا ب������كات، بەڵام 
گومان  كوژراوەكە  كەسوكاری 

پەیوەندیی  لەو كەسە دەكەن كە 
خۆشەویستی لەگەڵ كچەكەیان 

پۆلیس  ل������ەلای  بۆیە  هەب������ووە، 
ش������كی خۆیان دەدركێنن، ئ������ەو گومانەش 
دێتەدی، چونك������ە )س( خۆی ون دەكات. 
دوای 25 رۆژ ل������ە كوژران������ی ئەو ئافرەتە 
)س(ی������ش لەلایەن برا و مێرد و كوڕە خاڵی 
)ز(ەوە دەكوژرێت ، ئێس������تا هەرس������ێكیان لە 
زیندان������دان و دانیان بە كوش������تنی )س(دا 
ناوە، بەڵام راس������تی رووداوەكە بە شاراوەیی 
هەردووكیان  مۆبایلەكانی  ژمارە  ماوەتەوە، 
گواس������تنەوە  هێڵی  كۆمپانیاكانی  دراوەتە 
تاوەكو بزانرێت  لەگەڵ یەكتر باسی چییان 
كردووە، ب������ەڵام وەك پۆلیس ئاماژەی پێدا، 
ئەوان هاوكار نەبوون و تاوەكو ئێس������تا هیچ 

بەڵگەیەكیان بە پۆلیس نەداوە.
بەمجۆرە دوو كەس كوژراون و گومانەكانیش 
بەڵگەی سەلمێنەریان نییە، لەگەڵ ئەوەشدا 
گ������ەر بەڵگ������ەش هەبێ������ت و خیانەتەكەش 
بس������ەلمێندرێت ، ئایا یاسا رێگە بە كوشتن 

دەدات؟

س������ەرۆكی حكومەتی هەرێمی كوردستان 
چەندی������ن ج������ار دووپات������ی كردووەتەوە كە 
شەرەف لە كوشتندا نییە، یاساش لە دژی 
نەریتی كوش������تن لە سەر ش������ەرەف سزای 
كوش������تنی بەئەنقەس������تی داناوە، بەڵام ئایا 
پش������تیوانییەكانی حكومەت و یاس������ا بۆ 
بنبڕكردنی توندوتیژی دژی ئافرەتان كەی 
ئەنجامیان دەبێت؟ ك������ەی تاكی كورد واز 
لە نەریتی توندوتیژی دێنێت و بۆ هەموو 
كێشە و ئاریش������ەیەك پەنا بۆ یاسا دەبات؟ 
وەڵامی ئەم پرس������یارانە ل������ەلای تاكە بە 
تاكی هاووڵاتییانە و كۆمەڵناس������انیش بۆ 
وشیاركردنەوەی تاك و چەسپاندنی یاساكان 
هەم������وو رێگەیەك������ی مرۆڤانە پێش������نیار 

دەكەن.

 نهێنییەكی كوشتن
 لەبەردەم كامێرای

چاودێریدا ون دەبێت

چیرۆك

ڕۆژی 11/25����ی هەموو س���اڵێك وەك ڕۆژی جیهانیی هەڵمەتی نیش���تمانیی بەرەنگاربوونەوەی 
توندوتیژی دژی ئافرەتان دەستنیش���ان كراوە، حكومەتی هەرێمی كوردس���تان لەساڵی 2007�ەوە 
ساڵانە بەشداریی لەو یادكردنەوەو ئەو هەڵمەتە جیهانییەدا كردووە. ئەمساڵیش كۆنفرانسێكی 16 
ڕۆژەی لەهەولێری پایتەختی هەرێمی كوردس���تان بۆ تەرخان كرا. بەش���داربووانی ئەم ڕاپۆرتەش 

راوسەرنجی خۆیان لەمەڕ ئەو چالاكییانە بۆ گوڵان دەخەنەڕوو.

باسی  لەهەرێمی كوردس������تان  »ماوەیەكی زۆرە 
نەهێش������تنی توندوتیژی خێزانی و دانانی یاسای 
تایب������ەت و جۆرەكانی س������زادانی ئەو كەس������انە 
دەكرێت  كە توندوتی������ژی بەكاردەهێنن، بەڵام ئەو 
چالاكییانە ئامانجی خۆی������ان نەپێكاوە، چونكە 
تا ئێس������تاش كۆمەڵێك لە ئافرەتانی ئێمە لە بەر 
زەبر و گوش������ارەكانی نێرینەی خێ������زان كە بۆتە 
نەریت پەنا بۆ خۆسووتاندن دەبەن، تاكەی كچان 
و ژنانی ئەم وڵاتە بەش������ێكیان بە دەس������تڕێژیی 
گوللە و ژمارەیەكیان بە س������ووتاوی مەیتەكانیان 
بدۆزرێنەوە؟«. ئەوە دەس������تپێكی قسەكانی ژیان 

سدیق بوو. 
ژی������ان وەك چالاكوانێكی بواری مافی ئافرەتان، 
جەخت لەوە دەكاتەوە كە بۆ نەهێشتنی توندوتیژی 
خێزانی »پێویستە س������ەدان كۆنفرانسی هەڵمەتی 
نیش������تمانیی رێكبخرێت و هەزاران س������مینار لە 
كۆڵان و گەڕەكی ش������ار و لادێ  ئەنجام بدرێت و 
هەموو دامودەزگاكانی ڕاگەیاندن كاری لەسەر 
بكەن«. گوتیش������ی »من دەستخۆش������ی لە هەر 
جۆرە كارێكی لەو شێوەیە دەكەم، كە هەوڵ دەدات 
وشیاری تاك بەرامبەر بە مافەكانی ئافرەت زیاد 

بكات«.
كۆمەڵگەی ئێمە نوقمی كێشەی كۆمەڵایەتی 

و دەروونییە
بەڵام ژیلیا عەزیز، وەك توێژەرێكی كۆمەڵایەتی 
رای پێچەوان������ەی هەیەو دەڵێت : بێگومان هیچ 
هەڵمەتێكی لەمجۆرە ناتوانێت لەژیانی ئافرەتاندا 
رۆڵی س������ەرەكی بگێڕێت، چونكە كێش������ەكانی 
ئافرەت������ان لەهەرێم������ی كوردس������تان وابەس������تەی 
كێشەكانی هەموو مرۆڤەكانە لە كۆمەڵگەدا، واتا 
ش������تێك نییە كێش������ەی من بێت، هی تۆ نەبێت، 
یان هی پیاو بێت، ه������ی ئافرەت نەبێت، چونكە 

لەكێشەی كۆمەڵایەتی  ئێمە خۆی  كۆمەڵگەی 
و دەروونیدا خنكاوە، واتا كێش������ەكان بەشێوەیەكی 
گش������تی پەیوەس������تن بەهەردوو ڕەگ������ەزەوە نەك 

بەڕەگەزێكی دیاریكراوەوە.
ئەو توێژەرە كۆمەڵایەتییە، كاتێك رووبەڕووی ئەو 
پرسیارە كرا، كە كۆنفرانسی هەڵمەتی نیشتمانیی 
ب������ۆ بەرەنگاربوونەوەی توندوتیژی دژی ئافرەتان 
هەمەلایەنەو هەردوو ڕەگەزیش تێیدا بەش������دارن و 
دەكرێ  ئاریشە و رێكارەكانی چارەسەرو دەستنیشان 
بكەن، بۆچی لە هەڵمەتی لەوجۆرە بێ  هیوایت؟ 
لەوەڵامدا گوتی: م������ن پێموایە گەر هەفتەیەك 
باس������ی مافی ئافرەت بكرێت، هیچ لەبابەتەكە 
ناگۆڕێت، چونكە كێش������ەكان تەنیا پەیوەست نین 
ب������ەوەی كە ئایا فرەژنی هەیە، یان ژن پۆس������تی 
ب������اڵای نەدراوەتێ، یان ژن بكرێ������ت بەئەندامی 
پەرلەمان، بەڵكوو كێشەكان پێویستی بەگرنگیدانی 
زیاتر بەب������وارە تایبەتمەندە مرۆییەكان هەیە، وەك 
گرنگی������دان بەكردنەوەی دایەنگ������ەو دابینكردنی 
مووچەو پێداویس������تی باش بۆ ئافرەتان، چونكە 
ئافرەت هەیە خەمی س������ەرەكی ئەوەیە كە دەبێت 
سەری ئەم مانگە كرێی دایەنگەی منداڵەكەی 
و كرێی خانووەكەی و پارە بۆ مامۆستای تایبەت 
بۆ منداڵەكەی دیكەی و زۆر پێداویس������تی دیكە 
دابی������ن بكات، ئەوانە كێش������ەن، ئەگەر حكومەت 
راس������ت دەكات، پێویس������تە گرنگی بە مووچەی 
ئافرەت������ان و دەرفەتی یەكس������ان لەگەڵ پیاو بۆ 
كاركردن و خوێندن و تەندروس������تی و دەستەبەری 
كۆمەڵایەتی بدات، ئەوە باشترین مافە بۆهەموو 

ئافرەتێك بۆ ئەوەی چیتر بەشخوراو نەبێت.
كێشەو گرفتی ئافرەتان كەم نین، توندوتیژی و 
ڕێژەی پێشێلكردنی مافەكانیشیان زۆر بەرچاوە

هەر لەدرێژەی بەڕێوەبردنی رۆژانەی كۆنفرانسی 

بەرەنگاربوون������ەوەی  نیش������تمانیی  هەڵمەت������ی 
توندوتیژی دژی ئافرەتان كە بۆ ماوەی 16 ڕۆژ 
لە هەولێر بەردەوام دەبێت، لە كاتی پش������وویەكدا، 
دوای ئەوەی ریكۆردەری گۆڤاری گوڵان، خرایە 
بەردەم نیگار مەحم������وود كۆمەڵناس و چالاكی 
ب������واری مافی مرۆڤ، بۆ ئەوەی راوس������ەرنجی 
خۆی لەبارەی ئەو كۆنفرانسە دەر ببڕێت، سەرەتا 
هێمای بۆ ئەوە كرد ك������ە »لە كۆمەڵگەی ئێمە 
كێش������ەو گرفتی ئافرەتان كەم نین، توندوتیژی و 
ڕێژەی پێشێلكردنی مافەكانیشیان زۆر بەرچاوە، 
بۆیە كۆنفرانسی لەم جۆرە نەك شانزە ڕۆژ، بەڵكو 
هەزار رۆژیش بخایەنێت، هێشتا كەمە بۆ ئەوەی 
ب������ە تەواوی پەیامی خۆی ب������ە تاكی كۆمەڵگە 
بگەیەنێت«. گوتیش������ی »بەش������داری سەرۆكی 
حكومەت و لێدوان و پەیامەكانی لەم كۆنفرانسەدا 
ورە و بوێری������ی زیاتری بە ئافرەتانی كوردس������تان 

بەخشی .
ئەو هەڵمەتانە زیاتر لە ئاهەنگی هەڵپەڕكێ  

دەچێت  و تەنیا بۆ خۆدەرخستنی چەند 
ئافرەتێكە

لەگ������ەڵ ئ������ەوەی ك������ە زۆرینەی ش������ارەزایانی 
كۆمەڵایەتی، بەڕێوەبردن و رێكخستنی ئەو جۆرە 
كۆنفرانسانە بەمەبەس������تی بەرزكردنەوەی ئاستی 
وش������یاریی تاك، ب������ەكارو چالاكییەكی ئەرێنی 
هەژمار دەكەن، بەڵام رای پێچەوانەش كەم نین، 
ئەوەتا هێرۆ عەبدوڵ������ڵا كە فەرمانبەرە و دایكی 
س������ێ  منداڵە دەڵێت :بەداخەوە ئەم هەڵمەتە تەنیا 
پارەس������ەرفكردنە و زیاتر لە حەفلەی هەڵپەڕكێ  
دەچێ  و تەنیا بۆ خۆدەرخستنی چەند ئافرەتێكە، 
چونكە هیچ كاریگەرییەكی لە باشتركردنی مافی 
ئافرەتاندا نییە، راس������پاردە و بەلاغی كۆتایی ئەو 
كونفرانس و كۆنگرانەش بەداخەوە كاردانەوەیان لە 

هەڵمەتی نیشتمانیی بەرەنگاربوونەوەی 
توندوتیژی دژی ئافرەتان

بەدواداچوونێكی مەیدانی لەسەر

تی
ڵایە

مە
كۆ

 –
ڵان 

گو

سەر یاسا و پەرلەمان و حكومەت نییە.
ئەو ئافرەتانەش كە لە كەرتی تایبەت كار دەكەن، 
گلە و گازاندەی خۆیان و هەیە، بەشێكیشیان بە 
بەڕێوەبردن و كۆنفرانسەكانی تایبەت بە ئافرەتان 

دڵخۆش نین.
»من لەیەیانیەوە هەتا نزیك ئیوارە بۆ دابینكردنی 
بژێوی ژیانی رۆژانەی خێزانەكەم و كڕینی داو 
دەرمان بۆ دایكم كە نەخۆشە، لەم سوپەرماركێتە 
كاردەك������ەم، داهاتیش������مان زۆر كەم������ە و هی������چ 
دەستەبەری كۆمەڵایەتی و بێكاریمان نییە، هەزار 
كۆنفرانس بكەن، ب������ە من چی، گەر كاریگەری 
لەس������ەر ژیانی م������ن و ئافرەتان������ی كەمداهات 
نەبێت«. شەهڵا حوسێن وایگوت. گوتیشی: ئەو 
كۆنفرانس������انە تەنیا بۆ ریكلامەو هیچ لەژیانی 
منی هەژار ناگۆڕێت، من بۆ چوارس������ەد هەزار 
دینار لەهەش������تی بەیانییەوە هەتا چواری عەسر 
بەپێ������وەم، كەس هیچ بۆ ئێم������ە ناكات، من چی 
لەكۆتا بك������ەم، هەمووی باس������ی كۆتا دەكات، 
ئەگەر ژنە پەرلەمانتارەكان دەیانەوێت مافی ئێمە 
مس������ۆگەر بكەن، با بیر لە یاسای كۆپیكراوی 
ئەوروپا نەكەنەوە، بابێ������ن كار بۆ ئێمە بدۆزنەوە، 
كۆتا لەپەرلەم������ان دانەنێن، كۆت������ا لەوەرگرتنی 
زانك������ۆ دابنێن و هەمووم������ان لەدامودەزگاكاندا 

دابمەزرێنن«.

ئەو پارەیەی بۆ ئەو كۆنفرانسانە خەرج دەكرێت بە 
غەدری دەزانم

رۆژنامەنووس ش������یفا گەردی سەبارەت بە هەمان 
پ������رس، ئاماژە بۆ ئەوە دەكات ك������ە هەفتەیەك بۆ 
هەڵمەت������ی نیش������تمانیی بەرەن������گاری توندوتیژی 
ناتوانێت كێشەكان چارەسەر بكات، چونكە هەموو 
رێكخراوەكانی ژنان و ئافرەتان و كارو چالاكییەكانیان 
لە چوارچێوەیەكی دیاریكراودایەو ناتوانن كاریگەر 
ب������ن، بۆیە هیچ هەنگاوێكی دڵخۆش������كەر بۆ ئەم 
مەبەس������تە نابیندرێت . گوتیشی: من بە غەدری 
دەزانم ئەو پارەیەی لەو هەڵمەتانەدا خەرج دەكرێت، 

چونكە ئەوە چاسەری ئەم كیشەیە ناكات.
ش������یفا رایوایە، هەتا پی������اوی كۆمەڵگە بەرامبەر 
بەماف������ی ژن وش������یار نەكرێتەوە، هی������چ مافێك 
دەس������تەبەر ناكرێت، گەر یاساش������ی بۆ دابنرێت ، 
پیاوی ناوش������یار جێبەجێی ن������اكات، وەك رێكاری 
چارەسەركردنی كێشەكەش دەڵێت: من سێ  رێكاری 
كاریگەر ب������ۆ كەمكردنەوەی توندوتیژی بەرامبەر 
بە ژنان بەچارەس������ەرێكی كاتی و لە هەمان كاتدا 
ماوەدرێژ دەزانم، یەكەم: درێژماوە ئەوەیە كە تاكی 
كوردی ڕۆژ بە ڕۆژ بەرەو كرانەوە و راهاتن دەڕوا 
ل������ە بەرامبەر كۆمەڵێك پرس������ی تایبەت بە ژن كە 
لەئێس������تادا ژنی لەس������ەر دەكوژرێت، ئەوە كاری 
بەردەوامی دەوێت و لە هەموو كایەكانی كۆمەڵگە 

ژن دەبێت بە جددی بەش������دار بكرێت، دووەم ئەوەیە 
ژن ببێت������ە خاوەن س������ەرچاوەی داهاتی خۆی كە 
ئەرك������ی حكومەتە ئەو ژنەی ك������ە نەخوێندەوارە، 
بیم������ەی هەبێت، ب������ۆ ئەوەی بتوانێ�������ت لەهەموو 
كاتێكدا بەو بیمەیە ژیان بۆ خۆی دەستەبەربكات، 
خاڵی سێیەمیش ئەوەیە دانانی سزای زیندانی 20 
ساڵ تاهەتاهەتاییە بەرامبەر بەو باوك، برا، مێرد، 

یان خزمانەی كە دەبنە بكوژی ژن. 
هەڵمەتەكانی رابردووش هیچیان لەبابەتەكە 

نەگۆڕیوە
چالاكوانی بواری ماف������ی ئافرەتان هودا خەلیل، 
سەبارەت بەو پرسە تێڕوانینی خۆی هەیەو ئاماژە 
ب������ەوە دەكات ك������ە هەڵمەت������ی بەرەنگاربوونەوەی 
توندوتیژی دژی ئافرەتان شتێكی زۆر نوێ نییەو 
هەموو ساڵێك ئەنجام دەدرێت، لە سالانی رابردووشدا 
ئەم هەڵمەتە هەبووەو وەك ئەمساڵ درێژەی كێشاوە، 
بەڵام هیچی ل������ە بابەتەكە نەگۆڕاوەو ڕەوش������ی 
ئافرەتیش وەك خۆی ماوەتەوە، گوتیش������ی »هەتا 
ئیس������تا نە لەكوردس������تان و نە لەهیچ شوێنێك ئەم 
جۆرە چالاكییانە ئامانجی خۆیان نەپێكاوە، جگە 
لە س������ەرقاڵكردنی خودی ئافرەت، چونكە بەبێ  
بەرنامەیەكی تۆكمە ئەو هەڵمەتە دروس������ت بووە و 
بەبێ  بەرنامەییش كۆتایی دێت، بێ  ئەوەی هیچ 

بگۆڕێت  یان ڕووبدات«.

بەشداریی سەرۆكی حكومەت 
و لێدوان و پەیامەكانی لەم 
كۆنفرانسەدا ورە و بوێریی 

زیاتری بەئافرەتانی كوردستان 
بەخشی

هەتا پیاوی كۆمەڵگە
 بەرامبەر بەمافی ژن وشیار 
نەكرێتەوە، هیچ مافێك 
دەستەبەر ناكرێت، گەر 

یاساشی بۆ دابنرێت 

حكومەت پێویستە گرنگی بە 
دەرەفەتی یەكسانیی ژن لەگەڵ 
پیاو بۆ خوێندن و كاركردن 
و دەستەبەری كۆمەڵایەتی و 

تەندروستی بدات


